
МИР УЯВӖ 

Порфирий Афанасьев сӑвви 
Анисим Асламас кӗвви 

Тӳпе йӑлтӑр таса, 
Сывлӑш уҫӑ ытла! 
Кӗрлесе, янраса 
Вӑранать ял-хула. 
Кашнин сӑн-питӗнче 
Ҫутӑ савнӑҫ куран. 
Епле хӳхӗм тӗнче — 
Мир уявӗ паян. 

Хушса юрламалли: 

Лӑпкӑ тӑтӑр тӗнче, 
Вут ан тухтӑр нихҫан!— 
Ҫӗр-планета ҫинче 
Мир уявӗ паян. 

Заводра, стройкӑра — 
Хӗвел пек ялавсем. 
Аслӑ ӑмӑртура 
Хӗмленеҫҫӗ вӗсем. 
Ҫӗнтерӳ паллисем 
Курӑнаҫҫӗ таҫтан, 
Ывӑнми паттӑрсен 
Ӗҫ уявӗ паян. 

Хушса юрламалли. 

Ҫут хӗвел шевлинче — 
Хӑмачсем, хӑюсем... 
Кур, кашнин аллинче 
Чӗнӳсем йыхравсем. 
Ян! янра, пирӗн сас, 
Пул сулмаклӑ, хивре. 
Тӗнче тӑтӑр хавас, 
Тӗнче тӑтӑр хитре. 

Хушса юрламалли. 

